
ABBOZZ TA' OPINJONI
tal-Kumitat għall-Affarijiet Barranin

għall-Kumitat għall-Kummerċ Internazzjonali

dwar l-abbozz ta' deċiżjoni tal-Kunsill dwar il-konklużjoni ta’ Protokoll għall-
Ftehim ta' Sħubija u Kooperazzjoni li jistabbilixxi sħubija bejn il-Komunitajiet 
Ewropej u l-Istati Membri tagħhom, minn naħa waħda, u r-Repubblika tal-
Uzbekistan, min-naħa l-oħra, li jemenda l-Ftehim sabiex jestendi d-
dispożizzjonijiet tal-Ftehim għall-kummerċ bilaterali fit-tessuti, 
b'konsiderazzjoni tal-iskadenza tal-Ftehim bilaterali dwar it-tessuti
(16384/2010 – C7-0097/2011 – 2010/0323(NLE))

Rapporteur għal opinjoni: Nicole Kiil-Nielsen

SUĠĠERIMENTI

Il-Kumitat għall-Affarijiet Barranin jistieden lill-Kumitat għall-Kummerċ Internazzjonali, 
bħala l-kumitat responsabbli, biex jinkorpora s-suġġerimenti li ġejjin fir-rapport interim 
tiegħu:

1. Ifakkar li l-Artikolu 2 tal-FSK mal-Uzbekistan jiddikjara li “Rispett għad-demokrazija, 
prinċipji ta' liġi internazzjonali u drittijiet tal-bniedem kif imfissra b'mod partikolari fil-
Karta tan-Nazzjonijiet Uniti, l-Att Finali ta' Helsinki u l-Karta ta' Pariġi għal Ewropa 
Ġdida, kif ukoll il-prinċipji ta' ekonomija tas-suq, inklużi dawk imħabbra fid-dokumenti 
tal-Konferenza ta' Bonn tas-CSCE, isostnu l-politika interna u esterna tal-Partijiet u 
jikkostitwixxu elementi essenzali tas-sħubija u ta' dan il-Ftehim”.

2. Ifakkar li l-prinċipji tad-Drittijiet tal-Bniedem huma provduti fit-test tal-Kostituzzjoni tar-
Repubblika tal-Uzbekistan u li l-Uzbekistan iffirmat u rratifikat il-maġġoranza tal-
konvenzjonijiet tan-NU fir-rigward tad-Drittijiet tal-Bniedem, id-drittijiet ċivili u politiċi u 
d-drittijiet tat-tfal iżda dan is-sett formali ta’ atti legali għadu 'l bogħod milli jiġi 
implimentat f’dik li fil-prattika għadha waħda mid-dittaturi l-iktar ripressivi fid-dinja;

3. Jinnota li minkejja d-dikjarazzjonijiet tal-awtoritajiet tal-Uzbekistan li l-prattika li jiġu 
impjegati t-tfal fil-ħsad tal-qoton issa hija limitata biss għaż-żgħażagħ, din il-prattika hi 
fil-fatt tal-impriżi agrikoli privati u mhux politika permessa mill-istat u li x-xogħol furzat 
hu illegali u ripress, il-pressjoni għal konformità mal-objettivi ċentrali tal-produzzjoni 
pjanata stabbiliti mill-Gvern tikkontradixxi kwalunkwe infurzar tal-leġiżlazzjoni mill-
awtoritajiet lokali fil-qasam;

4. Jenfasizza b’mod ulterjuri li osservaturi internazzjonali indipendenti ġabru biżżejjed 
evidenza biex jaslu għall-konklużjoni li l-prattika ta’ xogħol furzat u b’mod partikolari t-
tħaddim furzat tat-tfal hi prattika sistematika u organizzata li għandha pressjonijiet fuq l-
għalliema u l-familji bl-involviment tal-forzi tal-pulizija u tas-sigurtà;

5. Iqis li l-kummerċ internazzjonali ġust jeħtieġ l-istess kundizzjonijiet għall-kompetizzjoni 
u li l-fatturi ekonomiċi li jiddeterminaw il-prezzijiet tal-prodotti esportati lejn l-UE 
m’għandhomx jiġu mfixkla minn prattiki kuntrarji għall-prinċipji bażiċi tad-Drittijiet tal-
Bniedem u d-drittijiet tat-tfal;

6. Jappoġġa t-talba tal-Organizzazzjoni Internazzjonali tax-Xogħol (ILO) biex tivvaluta s-
sitwazzjoni fir-rigward tal-allegazzjoni dwar il-firxa kontinwa ta’ xogħol furzat u b’mod 
partikolari t-tħaddim furzat tat-tfal fil-ħsad tal-qoton minkejja l-projbizzjoni formali ta’ 
din il-prattika fil-leġiżlazzjoni tal-Uzbekistan u fil-konvenzjonijiet ratifikati mill-
Uzbekistan;

7. Jissuġġerixxi li l-kunsens għal dan il-Protokoll għandu jitressaq biss għall-votazzjoni tal-
Parlament wara li l-osservaturi internazzjonali, u b’mod partikolari l-ILO u l-UNICEF, 
jikkonfermaw li din il-prattika tneħħiet għal kollox fil-prattika fil-livell nazzjonali, viloyat 
u lokali b’mod sostenibbli u verifikabbli u li l-Uzbekistan tipprovdi l-elementi u l-
faċilitajiet kollha biex tiġi żgurata l-verifika tas-sitwazzjoni.


